
Zakorjenjeni w Chrystusu

Kaz s¢e wy Knjeza Jezusa Chrystu-
sa priwzali, tak tez w nim chodzce.
Budzée w nim zakorjenjeni
a zatozeni a wobtwjerdzeni
prez wéru, jako busée nawuceni,
a dZzakujcée so bohace.

Kol 2,6-7

Kelko wécow na swéée ma korjenje! Kwétki
a Stomy maja korjenje, kotrez dZerza
rostlinu, zo je wétr njemdZze wotwéc a wo-
da je njeméze wotptawic. Prez korjenje
déstanu rostliny cyrobu ze zemje.

Tez licby maja korjenje. W suli smy na-
wuknyli, kak so z kwadratnych licbow
korjen ¢ehnje. Korjen ze Styri je dwaij,

korjen z dzewjec je tfi. Do wésteje “wa

méry mézemy praji¢, zo wundu kwad-
ratne licby ze swojeho korjenja: Dwaj
kr6¢ dwaj je styri, tfi kro¢ tii je dzewjed.
W stowach chowaja so korjenje. To je
jich centrum, na kotrymz lezi htowny .
zmyst. Predwéski a kéncowki wob- g
sah stowa trochu zménja, ale '
nic dospotnje. Jedyn tajki korjen
je ,wuk’. Z njeho wotwo-
dzuja so serbske stowa wu-
kny¢ abo wudi¢, ale tez wucer,
wucomnik, wucba a wucbnica.
Mézemy tez praji¢: Stowo na-
stanje z korjenja, korjen dawa
stowu zmyst a wobsah. Tez wse-
lake dzéle na ctowjeskim ¢éle ma-
ja korjenje, na priktad zuby abo
wtosy. Hdyz je korjen chory, tak nima
zub abo wilosa zanu Sansu. Wtosa wu-
padnje a zub dyrbi so ¢ahnyé. Strowe ko-
rjenje su dobre za ¢towjeka.
Z korjenjow wurostu rost-
liny, licby, stowa, wlosy a zu-
by. Znajemy dalse korjenje.
Kézdy ¢towjek ma duchow- S
ne korjenje. Zwotkel won po- -+
chadza, hdzez je jeho do-
mjaca poéda, tam ma swoje
korjenje. $t67 je na burskim
statoku wotrostt, ma hinase

—

korjenje ha¢ méscan, kiz njewé ze skotom
prawje wobchadzeé. Nékotryzkuli ¢towjek
pyta za swojimi korjenjemi, za zandzeno-
s€u, kotraz je w nim ziwa, za duchownymi
a wosobinskimi tradicijemi, kotrez su ha¢
do dZensniseho wazne. Tak pytaja mnozy
ludzo w starych cyrkwinskich knihach
za swojimi swojbnymi korjenjemi.

Stary dub ma htuboke korjenje, kiz jeho dzZerza we wichorach. Foto: priwatne

Tez Swjate pismo znaje wobraz korjenja.
Kreséan je zakorjenjeny w Jezusu Chrystu-
su. Wén je nasa pdda, do kotrejez dyrbja
nase duchowne korjenje rosé. Chrystus je
Bozu lubos¢ wozjewit, je wodawat a nowe
Ziwjenske perspektiwy wotewrét. Jezus je
ewangelij tez ze skutkom zwoprawdzit
prez to, zo je chorym konkretnje pomhat.
Najhtubse wobkrucenje ewangelija je, zo
je presot prez ¢erpjenje a smjerc. Jutry je
won z rowa stanyt a z tym wotewrét weéri-
wym njebjeske wrota.

,Budzée w nim zakorjenjeni!”, napomi-
na nas japostot Pawot. Mamy swojim ko-

rjenjam ros¢ da¢ w Chrystusowej lubo-
i . sCi.Zjeho pody prindu wutki a skut-
% ki naseho Ziwjenja. Tole dawa nao-
&~ Semu Ziwjenju zmyst a wobsah.
7 Sto? je woprawdze wazne w ¥i-
“. wjenju, mjenujcy lubos¢, woda-
wanje a prewinjenje smjerce,
to déstanjemy wot Jezusa

Chrystusa. Tutu duchownu

cyrobu dyrbimy preco zno-

wa prfiwzaé, zo by stom na-

Seho Ziwjenja strowy wostat.

Rostliny trjebaja chwile,
&  zo bychu so w pddze derje za-
%" korjenili. Stary dub je léta a Iét-

dzesatki rostt do wysokosce
a do htubokosc¢e. Nétko won steji a za-
dyn wichor jén njeméze powalié. St6z
ma htuboke korjenje, steji kruce we wi-
. chorach Ziwjenja. Nico jeho tak
-, spésnje njepowali, ani politiske
i zmény nic, ani ¢ezke woso-
binske podendZenja. Boze
stowo je pdda, w kotrejz
smy zakorjenjeni, ¢im dléje,
¢im lépje. Japostot Pawot
napomina nas, zo bychmy
. dzakowni byli za to, zo smy
w Chrystusu zakorjenjeni,
‘! pretoZz wot njeho déstanje-
my duchownu cyrobu a prez
’ njeho stejimy kruce we wi-

“UniE chorach Ziwjenja.
Jan Malink

Hodancko

Namakaj 9 pjeépismikowych stowow. Zapis je prawje do kasc¢ikow. W srjedznym

stotpiku wothorjeka dele wucitas mjeno serbskeho casopisa (dwé stowje).

1

Srb
1. wulki ¢orny ptak

2. dzél (katolskeje
meésniskeje) drasty

3. muske predmjeno

(mjeniny 21.12.)
4. wulke polo
5. Serb, 1945 w Pdlskej zahinyt
6. polne alésne zwérjo, nimale wutupjene
7. wokrjesne mésto we wuchodnej Sakskej
8. wulka hasa
9. pu¢, po kotrymz néhdy knjezi skot

na pastwu won honjachu

yog loywogd :aluppoynm

SET w nowym domicilu

Serbske ewangelske towarstwo, zatozene
1994 w Njeswacidle, ma hizo prez lét-
dZesatk swoéj domicil w Serbskim domje
w Budysinje. W léce 2003 ddsta za swoje
zaméry stwu w druhim poschodze domu
w susodstwje stwy Macicy Serbskeje a na-
pre¢o rumnos¢am redakcije Katolskeho
Posota. Stwa stuzese w zastych létach htow-
nje posedzenjam predsydstwa SET kaz tez
sktadowanju dokumentow a dalsich pod-
tozkow a knihow towarstwa. Zdobom
wuziwase so tez za kursy serbsciny, ko-
trez prewjedzestej wucerce na wumeénku

knjeni Hilza Nukowa a knjeni Angela
Langerowa.

Wot lonseho nétk so dom pretwarjowa-
Se, zo by Récny centrum Witaj ze swojich
dotalnych rumnosc¢ow w napreco lezacym
twarjenju pésty do Serbskeho domu pre-
¢ahny¢ méht. Dzéta su mjeztym zakéncene
a SET presydli so do prizemja, hdZez stej
néhdy ,Serbska kofejownja“ a po njej ho-
s¢enc ,Bjesada“ zaméstnjenej bytoj. Nowu
rumnos¢ dzéli sej SET z Macicu Serbskej.
Tuchwilu ma w njej tez sefredaktor Katol-
skeho Posota swoje dzétowe méstno. T.M.

14.00 hodz.

w Bukecach
14.20 hodz.
14.30 hodz.

wsow (Marko Grojlich)

15.30 hodz.
16.00 hodz.
16.40 hodz
17.00 hodz.

dzéto w skupinach

Dzélarnicka serbskich Bjesadow
27. apryla 2013 w Bukecach

nutrnos¢ a zawodne stowa (sup. Jan Malink) w ewangelskej $uli

predstajenje Bjesadow a wotbéha dzétarnicki (Mato Krygar)
dzéto w méSanych skupinach, stajnje 30 mjensinow, potom zména
* skupina 1: Pod Cornobohom - podawki z Bukec a wokolnych

* skupina 2: Zajimawostki z Bukecanskich stawiznow (Arnd Zoba)
* skupina 3: Konwersacija - ré¢ne zwucowanja (Mérana Cuscyna)
* skupina 4: Serbska ewangelska naré¢ (Jan Malink)

swacina - Cas za bjesadu a wozjewjenja

zakéncace stowo a Zohnowanje (sup. Jan Malink)
serbske dZiwadlo ,Zhubjene a namakane“ na wosadnej zurli

Wutrobnje preprosytej Bukecanska Bjesada a Serbski wosadny zwjazk.

{ Naléco w serbskich
pristowach

Je-li tu naléco,
ptacki same prindu.

Jeno zo so naléco sméje,
ptacki same wot so priridu.
£ ‘}l’: .
Ly Po twjerdej zymje so mite
q naléco najrijeriso lubi.
¥ )
= Wjace so w nalécu brima,
wjac ma so powrjesttow
N wjazac.
W nalécu z kozucha pomatu
dzi a w nazymje pomatu do
~ njob. <

o

2 ¥
Stoz naléco lubi,
sce nimas na tubi.
Kaz lisce w nazymje e
ze stomow dze,<
tak w nalécu
L\ na stomy pondze.
. : N
.. Pcotki w nalécu zuzola:
_ Dojédle njejsmy, kokcerjo,
T dZédz sej te zbytki.

Sej Ziwjenje chwali
i kaz w nalécu ptack.

Rjanosc borze minje so, |
" w skoku céka naléco.

-

Stara Watpora péstoni
miode naléce.

KiZ maja naléco w dusi, \\
tym tez zyma kcenicka dawa.
Kozda zla zyma
ma z nalécom konc.

s

Ziwu serbsku atmosferu a zhromadnosc doZiwic

Rozmolwa z Matom Krygarjom, hlownym organizatorom dZélarnicki serbskich Bjesadow w Bukecach

Sobotu, 27. apryla, ma so w Buke-
cach wotméé dzétarnicka serbskich
Bjesadow. Sto wopytowarja na tutym
zarjadowanju wocakuje?
Prihotujemy wotmeénjawy program. Wutwo-
rimy Styri wselake skupiny, w kotrychz
poskic¢imy wselake temy. W jednej zabéra-
ja so wobdzélnicy pod nawodom Arnda
Zoby z Bukecanskej wosadu. Serbsku ewan-
gelsku naréc predstaji sup. Jan Malink.
NatoZowanje serbséiny zwucuje z wobdzél-
nikami Mérana Cuscyna. Stwértu skupinu
prewozmje Marko Grojlich, kotryz predstaji
swoju knihu ,Pod Cornobohom®. Po néhdze
30 mjensinach prendu wobdZélnicy do pri-
chodneje skupiny. Rozdzélne rééne zaméz-
nosce so pri tym wézo wobkedzbuja.
Kajki zamér ma dzétarnicka?
Po prénim zetkanju na cyrkwinskim dnju
loni w Husce chcemy Bjesady pri dZéle da-
le podpérowac. Pfi tym hraje pomoc pri na-
wuknjenju serbskeje réce waznu rélu. Chee-
my w rozmotwje swoje mysle wuménic
a z nutrnos¢u nasu zhromadnu wéru hajic.
Ma so z tuteje prénjeje dzétarnicki
tradicija staé?

To je wotwisne wot wothtosa
a kak so zetkanje radzi. Méht
sej predstaji¢, zo so dzétarnic-
ki kézde léto na druhim mé-
stnje zarjaduja.
Dzétarnicka wotméje so
w ewangelskej suli w Bu-
kecach. Cehodla nic we
wosadnych rumnoscéach?

Wosadnu Zurlu wuziwamy
za dziwadtowe predstajenje.
W druhich rumnoséach wo-
sady so wokomiknje twari.
Ewangelska sula je nam hny-
dom pomoc prilubita. Wje-
sela so, hdyz so tam schadZujemy. Za to
smy dZakowni.

K zakénéenju poskici so dziwadtowe
predstajenje. Wocakujece na nje ni-
mo wobdzélnikow dzétarnicki dalsich
wopytowarjow?
Z dziwadtom mérimy so tez na dalsich za-
jimcow a na swojby z dzécimi, kotrez
we Witaj-skupinach péstowarnje abo
w Suli serbsce wuknu. Hra ,Zhubjene
a namakane so prez swéj dwurécny cha-

Mato Krygar

rakter derje k nasemu
zetkanju hodzi.

Su so Bjesady za zarjado-
wanje prizjewili, a hdyz
haj, kotre?

Preprosenja déstachu Bje-
sady w Hodziju, w Rake-
cach, we Wojerecach a w Bu-
kecach. W Hodziju béch
na poslednim serbskim wje-
corku a wabjach za pro-
jekt. W Rakecach mamy
podpéru wot knjeza dr.
Holdera a we Wojerecach
wot knjeni Nazdalineje.

Foto: T. Softa

Smeédza so tez zajimcy wobdzéli¢, kiz
zanej Bjesadze njepristuseja?
Wsitcy Serbja, a to nic jenoz z Bukec a wo-
koliny, su wutrobnje preproseni. Chcemy,
zo Ctonojo Bjesadow na swojim zetkanju
Ziwu serbsku atmosferu a zhromadnosé
doziwjeja.

Prejemy dzétarnicce wjele wuspécha
a dZzakujemy so za rozmotwu.
Prasata so Trudla Malinkowa

Drjezdzansko-Misnjanske biskopstwo ma zaso biskopa

Dr. Heiner Koch w DrjezdZanskej Dworskej cyrkwi za biskopa zapokazany

Sobotu, dnja 16. mérca 2013, zapokaza
so w katolskej Dwérskej cyrkwi (katedrali)
w Drjezdzanach biskop dr. Heiner Koch
do swojeho noweho zastojnstwa. Wén na-
sléduje Joachima Reinelta, kotryz bé so lo-
ni na wuménk podat. Heiner Koch, pocha-
dzacy z Disseldorfa, bu 1980 w Kalnje
na mésnika wuswjeceny. Z [éta 2006 bé
swjecacy biskop Kélnskeho arcybiskop-
stwa. Létsa w januaru pomjenowa jeho
tehdysi bamz Benedikt XVI. za biskopa
DrjezdZansko-Misnjanskeho biskopstwa.
Wijetsi dzél tutoho biskopstwa lezi w Sak-
skej, mjensi we wuchodnej Durinske;j.
Ludnosé teritorija je k Styri do pje¢ procen-
tam katolska, k 20 do 25 procentam
ewangelska, tamni su zwjetsa bjez konfe-
sije. Do biskopstwa stuseja z wuwzacom
Kulowskeje tez wsitke serbske katolske
wosady.

Jara zwjeselace bé, zo so na hudzbnym
wuhotowanju swjedzenskich kemsow nimo
Drjezdzanskich kapatnikow, katedralneho
chéra, ¢tonow statneje kapaty a solistow
tez chor Serbskeho gymnazija w Budysinje
pod nawjedowanjom Friedemanna Bohme
wobdzéli. Gymnaziaséa poskicichu serbsce
spéwaj Zejlerja a Kocora a na sadzbu
Jana Bulanka Ciginskeho tekst ,Tule statok

Wutrobnje witase sakski ministerski prezident Stanistaw Tilich noweho Drjezdzansko-

Misnjanskeho biskopa Heinera Kocha.

zboZa stajic“. Tez hewak bése serbséina
prezentna: Stanistaw Tilich prednjese jednu
préostwu w swojej macerséinje, a tez do po-
strowneho stowa, kotrez récese jako minis-
terski prezident Sakskeje, serbske zynki
sobu zaple¢e. Wulku prekwapjenku
za wsitkich méjese nowy biskop sam, kiz
so z nékotrymi serbskimi sadami na weéri-
wych wobroc¢i. Wosom druzkow bé jeho

Foto: R. Ledzbor
pri swjedZenskim zacahu do cyrkwje pre-
wodzato, a nékotrazkuli Serbowka mjez
wériwymi bése w narodnej drasce. Z po-
strownym stowom so tez ewangelski
biskop Jochen Bohl na swojeho katolskeho
sobubratra wobrodi. Zastupjeni béchu
na BoZej stuzbje nimo toho ortodoksni
dostojnicy.

Irena Sérakowa

wJedyn z najnadobnisich synow serbskeho luda“
Pred 100 létami prof. dr. phil. Jan Bobuweér Jakub w DrjezdZanach zemrél

Syn fararja

Jan Bohuweér Jakub narodzi so 28. julija
1849 w Budysinje na Michatskej farje, ko-
traz bé tehdy w domje na Jerjowej 15, jo-
ko pjate a najmtédse dzéco fararja Ernsta
Bohuwéra Jakuba a jeho mandZelskeje
Augusty rodz. Fischerec. Nan bé rodzeny
Budysan, mac pochadzese z Béteho jelen-
ja pola Drjezdzan, méjese pak serbske ko-
rjenje w Mitterleinec kublerskej swéjbje.
Michatski farar Jakub bé wuznamna wo-
sobina w Serbach: Wén bé wodZaca hto-
wa ewangelskich Serbow w Sakskej, zapé-
stanc sakskeho krajneho sejma w Drjez
dzanach, sobuzatozer a méstopredsyda
Madicy Serbskeje, zatozer a predsyda
Serbskeho kandidatskeho towarstwa
a Serbskeje prédarskeje konferency kaz
tez sobuzatoZer a nawoda serbskich kem-
Sow w Drjezdzanach. Maé¢ w béhu lét
serbsce rozumi¢ a trochu tez réce¢ na-
wukny. Tak wotroséechu Jakubec dzéci
w poboznym a w serbskim narodnym du-
chu we wusko mjez sobu zwjazanym
swojbnym kruhu.

Zrazom so swojbne ziwjenje zméni, jako
nan hakle 53 |ét stary 1854 nahle zemré.
Wudowa z dzééimi presydli so z Michat-
skeje fary do bydlenje na Serbskich hrje-
bjach. Starsej dZzowce so wudastej: Lydija
(1830-1895) na zastupowaceho direktora
Budyskeho Krajnostawskeho wucerskeho
seminara a serbskeho fararja Jurja Arnosta
Wanaka a Hedwiga (1832-1908) na gym-
nazialneho wucerja a znateho serbskeho
stownikarja Kreséana Bohuwéra Pfula.
Najmtédsa dzowka Emma (1835-1909)
wosta njewudata a wjedzeSe swojemu
bratrej Jurjej w Njeswacidle domjacnosc.
Synaj studowastaj wobaj teologiju. Starsi
z njeju, Jurij (1839-1913), sta so farar
w Njeswacidle a mtédsi, Jan (1849-1913),
gymnazialny profesor w DrjezdZanach.
Wsitke pje¢ Jakubec dzécéi wostachu bjez
potomnistwa. Cas Ziwjenja pak zasadzo-
wachu so ze swojimi duchownymi darami,
swojim dzétom a zamdZenjom za serbske
naleznosce.

Wucer princow

Po tym zo bé méséansku sulu a gymnazij
w Budysinje wuchodzit, studowase Jan
Jakub wot 1869 teologiju w Lipsku, Tu-
bingenje a Erlangenje. Pjeélétny studij za-
konéi 1874 z doktoratom na Lipscanskej
filozofiskej fakulce. Samsne léto zapoca
jako najmtédsi mjez wucerjemi skutkowaé
na nowozatozenym Kralowskim gymnaziju
w Drjezdzanach-Nowym mésce. Nimale
Styri létdZzesatki ha¢ do swojeje smjerce
stuzese tutej Suli - po stowach Arnosta
Muki - ,z najwjetSej pilnos¢u a wustoj-

Jan Bohuwér Jakub (1849-1913) Repro: SKA

noséu. [...] Sulerjo jemu z wosebitej luboséu
priwisowachu a mnozy jemu tutu priwis-
nos¢ w dalsim Ziwjenju swérnje zachowa-
chu. Wén bé zZiwy we swojej Suli a za swo-
ju sulu.”

Wosebita ¢es¢ so jemu sta, jako so jemu
1875 wuwucowanje princa Friedricha
Augusta ze sakskeho kralowskeho domu
Wettinow kaz tez pozdZiso princow Jana
Jurja a Maxa doweéri. Zdobom kubtase tez
dzéci z mecklenburgskeho wjerchowskeho
domu a z dalsich wysokich zemjanskich
swojbow. 1906 powotachu jeho za studij-
neho direktora Sakskeje princowskeje sule.

Za jeho zastuzby spozcichu jemu titul
dwoérski radzicel a wuznamjenichu jeho
z wysokimi sakskimi a mecklenburgskimi
rjadami. Tak bu w lé¢e 1900 z ryéerskim
rjadom |. rjadownje ,serbskeje krény*
mecklenburgskeho wéjwodstwa pocesce-
ny - drje jako jenicki Serb scyta, kotremuz
so tute ,serbske” myto désta.

Spéchowar Serbow

Cas swojeho Ziwjenja je Jan Jakub séicha
za serbstwo skutkowat a serbske nalezno-
s¢e spéchowat. Hizo jako gymnaziast bé
swérny sobustaw serbskeho towarstwa
SSB na Budyskim gymnaziju. Z mtodych lét
sem pristusese Serbskemu lutherskemu
knihownemu towarstwu a podpérowase
serbske nabozne pismowstwo. Z bratrom
Jurjom wudastaj k hodam 1892 ,Pruhi
z BoZeho swétta“, kascik z kartkami, podi-
s¢anymi z kérluSowymi a bibliskimi hrénc-
kami. Wot 1880 cton Macicy Serbskeje,
darowase pjenjezy za twar Serbskeho
domu na Budyskich Lawskich hrjebjach
a zmézni hromadze z bratrom nakup no-

wych regalow do jeho serbskeje knihownje.

W Drjezdzanach spéchowase Jan Jakub
towarstwo ewangelskich Serbow ,Corno-
boh*, kotrehoz zarjadowanja a swjedzenje
rady wopytowase kaz tez z radu a pjenje-
znymi darami podpérowase. Swojich za-
stuzbow wo towarstwo dla bustaj wobaj
Jakubec bratraj za Cestneju sobustawow
,Cornoboha“ pomjenowanaj.

We tuZicy bé Jan Jakub wosebje zwja-
zany z Njeswacanskej wosadu. Hdyz
w récnych ¢asach na tamnisej farje pola
swojeho bratra Jurja na wopyce prebywa-
Se, swjecese husto némske kaz serbske
kemse w Njeswacanskim Bozim domje.
Chudym wosadnym je zaéichim wjele do-
brotow wopokazat. Na njeho je tez wréco
wjesé, zo mézachu w Njeswacidle wospjet
wysoki wopyt wita¢, kaz 1884 sakskeho
princa Friedricha Augusta, 1899 mecklen-
burgskeho arcywéjwodu Friedricha Fran-
za V. a w |é¢e 1905 hisce raz Friedricha
Augusta, kotryz bé so mjeztym ze sakskim
kralom stat.

Tez w swojim zawostajenstwje staj so
bratraj Jan a Jurij Jakub jako wulkomysl-
naj mecenaj wopokazatoj. Nowemu Bu-
dyskemu méséanskemu muzejej, kotryz so
1912 wotewri, daristaj drohotne meble
a mnohe dalse unikatne eksponaty ze swojb-
neho wobsydstwa. Maty wubér z toho po-
kazuje so tuchwilu we wosebitej wustajen-
cy muzeja (hlej PB ¢o. 2/2013). Nahladny
dzél swojeho pjenjezneho zamédzenja wot-
kazastaj bratraj spéchowanju serbstwa.
10 000 hriwnow wustdaji Jan Jakub z po-
stajenjom, zo ma so jich dan kézde |éto po
20 hriwnach wudzéli¢ 15 pacerskim dzé-
¢om, kiz zaméza pjeé htownych wucbow
katechizma bjezporo¢nje w serbskej réci
prednjesc. Dalsich 10 000 hriwnow wustaji
Jurij Jakub serbskim ewangelskim wuce-
rjam a 20 000 hriwnow serbskim studen-
tam ewangelskeje teologije. Bohate wot-
kazanja wo tym swédca, zo béstaj bratraj
znamjenja casa spodznatoj: Asimilacija
w ewangelskich Serbach postupowase,
némcina so $érjese a serbskosc¢ so drjebje-
Se. Pjenjezne spéchowanje méjese pomhaé
serbstwo zdzerze¢ - nadawk to, kotryz
dzensa ze statnymi pjenjezami Zatozba
za serbski lud wukonja.

Po krétkim schorjenju Jan Jakub 631étny
dnja 28. apryla 1913 njenadzicy zemré.
Wo6n je drje jenicki Serb, na kotrehoz zaro-
wanskej swjatocnosci, kotraz so w Drjez
dzanach wotmé, so tez sakski kral a jeho
synojo wobdzélichu. Pochowany bu pobo-
ku swojeju starseju do Jakubec swéjbneho
rowa na Budyskim Tuchorju. Zarujo Serb-
ske Nowiny tehdy pisachu: ,Serbski lud je
jeneho swojich najnadobnisich synow zhu-
bit.“ Trudla Malinkowa

Swérna wosadna a Domowinjanka
Johanna Wijelic w Matych Debsecach 80 lét

Tykowane twarjenje, w kotrymz je so dnja
2. apryla 1933 Marce Wijelic dZzowcicka
Hanka narodzita, je mjeztym na wsé 250
|ét stare. DZzensa mé6zes k Johannje Wielic
prin¢, hdyz chces - wézo z telefoniskim
wothtosowanjom do teho -, wona Ce pre-
co precelnje wita. Hizo we wochézi pyt-
njes: Tu knjezitej porjadk a Cistota. Prosy
¢e do wulkeje dobreje stwy, kiz je rjenje
sweétta, wsako ma pje¢ woknow do troch
smérow. $t67 njeje wjetsi ha¢ 1,90 m, nje-
moéze z htowu do hrjadow na wjerchu stor-
Ci¢. Pédla duri je sej Johanna pred dwaceci
létami wulke kachle z ¢mowozelenych
kachlicow zatwari¢ data. Tepja so z wu-
hlom a drjewom a su tak wulke, zo mézes
so na nje lehny¢. Pédla kachli ha¢ do kuta
je nékak dwaj kwadratnej metraj wulki
a meter wysoki horb murjowany, za resp.
pod kotrymz chowa so pincna sija, kotraz
je z wulkeje wochéZe pristupna. Wjedze
do wjelbowaneje pincy z léta 1787, w ko-
trejz namaka so samo wuryta studnja.
Na wulki horb pinéneje sije w stwé hodza
so lochke wécy wotktas¢. Pédla steji blido
ze stélcami. DalSe blido steji pred konope-
jom a krestomaj. Tez kamor, polca a tele-
wizor maja swéj blak. Nad konopejom
wisa originalny wobraz, predstajacy ko-
njacy zaprah z réblowanym wozom, na ko-
tryz so syno worstuje. Wumétc z Mnisonca
je jon po idejach Johanny molowat.

W tutym historiskim domje je so Hanka
narodzita. Krféena bu w Budestecanskej
cyrkwi wot fararja Morica Domaski. Ma¢
Martha nochcyse so na mtodeho nana
wudad. Tuz bu hol¢ka wot macerje, Cety
a wuja Awgusta wotcéehnjena - serbsce,
ale tez némsce. Sotre a bratr wobhospo-
darichu hromadze ziwnosé z kruwu, swi-
njemi a kurami a Styrjomi hektarami pody.
Zo by za wséch dosahato, plahowachu
na wulkej zahrodze sadowe Stomy a pre-
dawachu sad wikowarjam do Budysina
a samo do Drjezdzan. Wsé trébne dzéta
nawukny tuz Hanka hizo jako dzéco.

Wot 1939 do 1947 wopyta ludowu Sulu
w Hornjej Hoérce. Konfirmérowana bu pal-
marum 1947 wot fararja Gottfrieda Rej-
slerja w Budestecach. Jeje konfirmaciske
hrono bé znate stowo psalma: ,Tén Knjez
je moj pastyr ...“ Po Suli sledowase wu-
kubtanje na hospodarskej powotanskej
suli w Hajnicach. Ze 17 létami zapfimny
potnje do domjaceho ratarskeho dzéta.
Méjese tez cezke Casy pretrac z hladanjom
Cety na chorotozu ha¢ do 1965. W létach
1952 do 1961 chodzZese na skrétsene dzé-
to do tkajernje w Hajnicach, z ¢imz je pri-
sta do rentoweho zawéscenja. Jeje wuj
a ceta njebéstaj do tuteho zaweéscenja
ptaditoj, tuz njeddstastaj ha¢ do smjerce
zanu rentu. Jeje mac¢ a Johanna zastupiste;j

Johanna Wijelic

Foto: priwatne

1961 do prodrustwa a z tym tez do zo-
wéscenja. Najnisu rentu désta ma¢ Martha
w léce 1965: cytych 70 hriwnow.

Johanna chodZese dwé léce na dalekub-
tanje a priswoji sej tak powotanje kontro-
lerki mloka. Najprjedy bése jenoz za pro-
dukciske drustwo we wobwodze Hornja
Hérka zamotwita, pozdZiso za wulki wob-
wod Korzym. Z kontrolu dyrbjese tez kwa-
litu mloka zaruéi¢ a dokumentowaé. Tute
zamotwite dzéto wukonjese ha¢ do swoje-
ho wotchada na wuménk 1993. Jézdzese
ha¢ do Tudic (Tautewalde), do Hornjeje
Kiny a do Wostasec (Irgersdorf) wjele [ét
z mopedom, po smjeréi macerje z Traban-
tom. Mac¢ zemré 1981 w starobje 83 lét.
Johanna bé ju létdZesatk hlada¢ dyrbjata,
dokelz mézese mac jenoz hisce sedzec
a leze¢. Chodzese w zménach na dzéto
a dyrbjese doma mac¢ a skét a zahrodu sa-
ma wobstarac.

Johannine domske je po stotowym was-
nju twarjena dwuposchodowa chéza. Hizo
w Sestej generaciji je wona we wobsyd-
stwje Wijelic swojby. Jako samostejaca
zona je jubilarka na njej wjele modernizo-
wata. Hizo we 80tych létach dyrbjese
tykowany pritwar zwottorha¢ a masiwny
natwari¢ da¢. Jako wuménkarka je potom
w 90tych létach wokna a durje wobnowié
data, platy z asbestoweho cementa
na swislach wotstroni¢ a tykowane murje
z deskami zakry¢ data. Jako poslednje je
pred létomaj data dwér mjez domskim
a bréznju porjensi¢ a dzélnje ze zornowco-
wymi plesternakami wuktas¢. Do niskeje
muricki je nétko zatwarjene nécne wob-
swétlenje, tez za trawnik wosta rum.
Hakle po politiskim prewréée moézese se;j

tajke wobsérne dzéta dowoli¢, po tym zo
bé swoje pola na kupcow, kiz cheychu sej
domy twari¢, predata. Domizniske towar-
stwo Hornja Hérka je jej w 1éée 2007 z ofi-
cialnym wopismom prip6znace za zdzer-
zenje ludoweho twarstwa wuprajito.

HiZzo dwacedi lét je Johanna Wijelic aktiw-
na w gymnastiskej sportowej skupinje se-
niorkow. Pri domizniskich swjedzenjach su
zony hizo wjele razow historiske ptokanje
ze starej nadobu a w zastarskich drastach
demonstrowali a swacinu ze Smatcowymi
pomazkami poskiceli.

Z ctonami Domowinskeje skupiny jéz-
dzi jubilarka na kulturne zarjadowanja
a na serbske predstajenja NSLDZ. Praji,
20 serbsce wo rozumi. Zenje pak nochcyse
so na jézbje Serbskeho busa a na kubtan-
skej jézbje Budyskeje Zupy wobdzéli¢, byr-
njez ju programy jara zajimowali. Myslese
sej, zo njebudze cylicki dzen, hdyz so wso
ryzy serbsce réci, wso sééhowaé moc.
Po tym zo je nétk 2012 skdncnje ze
Serbskim busom sobu byta, zwéséi, zo be-
Se to wulkotne doziwjenje. Tez récne stra-
chi béchu njewoprawnjene, wsako ludZo
na wopytanych méstnach némsce wo swo-
jich wosadach a swojim dzéle rozpro-
wjachu.

Ze 60 létami je Johanna do renty sta.
Z teho casa chodzZi prawidtownje na zarja-
dowanja naseje Domowinskeje skupiny
w Hornjej Horce. Wot léta 2000 sem pre-
prosuje nas na hodownicku do swojeho
priktadnje restawrowaneho doma. Wot
spocatka léta 2002 je prewzata funkciju
méstopredsydki. Smy wjeseli, zo smémy
pola njeje nase serbske hodownicki
prewjes¢. Dalse zhromadzizny w nasej Do-
mowinske]j skupinje Hornja Hérka hizo
wijele |ét wjace nimamy.

W 90tych létach je so Johanna na do-
lokich jézbach do europskich krajow
wobdzélita. Poby w Sotiskej samo haé
na Orkney-kupach, w Norwegskej, w Swi-
carskej a na kupje Korsika. Wo swojich do-
Ziwjenjach je nam na hodownickach roz-
prawjata.

W létach 1997 do 2010 jézdZese koézdu
péndzelu na probu cyrkwinskeho chéra
do Budestec a wob |éto nékak sydom kréé
na spéwanje w cyrkwi na kemsach, wose-
bje na swjatych dnjach cyrkwinskeho léta.
Spéwanja dyrbjeSe so mjeztym wzdac,
tez dokelz w poslednim casu strowotne
problemy pribérachu.

Prejemy nasej Johannje wsitko dobre
sktadnostnje jeje wulkeho Ziwjenskeho ju-
bileja: wobknjezenje choroscow, wobstaj-
nu dowéru do Jezom Chrysta, naseho
Knjeza, a preco dozZiwjenje swobody
pfi jézdZenju ze swojim awtom a na jéz-
bach do swéta. Helmut Gros

Zachowac dopominanje na stowjanske korjenje

Weétosowska serbsko-némska dwojna cyrkej w Némskej jonkrotna

Mésto Weétosow w Delnjej tuzicy wuzna-
mjenja so prez swoju serbsko-némsku
dwdjnu cyrkej. Dothi ¢as skutkowachu tu
nisi (zdobom rektor sule), mésc¢anski (archi-
diakon) a wysi farar. Z chroniki z [€ta 1681
wuchadza, zo prédowachu wsitcy tro serb-
sce a némsce. Ha¢ do 1844 swjecese wysi
farar Spann kézdu njedzelu ranse a htow-
ne kemse serbsce. Pocasu serbska ré¢ wo-
tebérase. Jeho naslédnik, wysi farar Pann-
witz, swjeéese njedZelu jenoz hisce jedne
serbske kemse.

Zastuzbni fararjo

Mjertyn Rocha, wot 1866 do 1909 farar
we Weétosowje, désta 1900 prikaz Berlin-
skeho konsistorstwa, zo maja so serbske
kemse wobmjezowa¢. Wosadna rada so
po tym méjese. Wotnétka swjecachu so
serbske kemse jenoz hisce kézdu trecu nje-
dzelu. Jenoz wsy Njabozkojce a Dtugi so
wobarastej a wobstejestej dale na serb-
skich kemsach - tola bjez wuspécha.

Naslédnik fararja Rochi bé wot 1910
do 1928 Gotthard Bolte, kotryz pochadze-
Se z Berlina. ,Wén bé drje serbsce no-
wuknyt, tola jeho ré¢ na kemsach bé nje-
lepa a potna zmylkow”, praji bywsi wo-
sadny farar Klaus Lischewsky. ,1911 pisa-
chu Nowe Weétosowske Nowiny: ,Wobdzél-
nistwo na serbskich kemsach je hladajcy
wotebérato.” 1919 wobzamkny Weéto-
Sowska wosadna rada, serbskim kemsam
spadny¢ dac.

Naslédnik fararja Bolty, Benjamin Bé-
gar, wotmé na Swjatu Trojicu 1929 serb-

ske swjedzenske kemse. 1932 pisase won
w lisCe, zo hizo Zana potrjeba za serbskimi
kemsSemi njeje a zo so tute z [étom 1932
zastaja. ,To njemdzu weri¢”, praji Klaus
Lischewsky. ,Wobhladuju to jako tzu.
Pretoz farar némskeje cyrkwje, Friedrich
Weist, bé naci. Farar Bégar nochcyse so
z nim nasadzowad.” Nacije drje serbscéinu
w zjawnosci zakazachu, w swoéjbach pak
bé wona dale ziwa.

Serbscina zasta

Ré¢ so njejapcy njezhubi, ale ponécim
zandze. Tak bé to tez za ¢as NS-diktatury.
Pricehnjenje némskich cékancow 1945,
falowace narodne wuznace Serbow,
ideologizowanje serbskeje réce prez SED,
industrializacija a kolektiwizacija ratar-
stwa prinoSowachu k pominjenju serbske-
je réce. Za cas NDR ewangelska cyrkej
w Delnjej tuZicy serbske kemse zanjecha.
,A to, hacrunjez béchu serbske kemse
mézne a stat njeby zakrocit’, wuzbéhny
Klaus Lischewsky. ,Tak je so ré¢ ponécim
pozhubita.”

Wot 15 Iét sem maja we WétoSowje
znajmjensa zaso jedne serbsko-némske
kemse wob léto. Tute swjeca so stajnje
na dnju wotewrjeneho pomnika. Spéwanje,
modlitwy a prédowanje su prewaznje
serbske.

Spéchowanske towarstwo

Spéchowanske towarstwo Serbska cyrke;j,
wobstejace wot léta 1995, so za to zo-
sadzuje. Wone ma 32 ctonow, su to fara-

Klétkowy wottar Serbskeje cyrkwje
Foce: A. Kirschke

rjo, wucerjo, inzenjerojo, wédomostnicy
a rentnarjo. ,WijetSina z nich so jara
za stawizny zajimuje“, praji predsyda
Lothar Rechenberg. Wén je industrijowy
prekupc a pochadza ze Schaumburga
pri réce Lippe (Delnjosakska). Swojeje
zony dla pricahny 1993 do tuzicy. ,Tu
cheych so angazowaé, cheych k temu stu-
Sec”, so 64létny dopomina. Najprjedy po-
stara so towarstwo wo wotewrjenu cyrkej,
potom slédowachu prénje wustajency.
W Serbskej cyrkwi dopomina dzensa traj-
na wustajenca ,Zhubjene, ale nic zabyte”
na wotbagrowane cyrkwje w Kalawskim
wokrjesu. K nim stusa tez Pricynska cyrkej,
kotrejez inwentar bé wot 1987 we Weéto-
Sowskej Serbskej cyrkwi sktadowany.
1993/94 Pricynsku cyrkej w Grodku zaso
natwarichu.

Ha¢ do 1976 wosta Wétosowska serb-
ska - po réci wsak némska - wosada sa-
mostatna. Wotebéraceje licby sobusta-
wow dla so wosadze 1977 zjednociste;j.
Z teho ¢asa wotméwachu so prawidtowne
kemse jenoz his¢e w Némskej cyrkwi.

Kulturna cyrkej

Serbska cyrkej we Wétosowje stuzi wot
léta 1995 jako ,kulturna cyrkej“. Tu wot-
méwaja so wustajency, prednoski, kon-
certy, forumy, dziwadtowe hry a wjedzenja.
Dzak iniciatiwje spéchowanskeho towar-
stwa poradZi so w létomaj 2000/01
wobsérne sanérowanje dwdjneje cyrkwje.
Mésto Wétosow, cyrkej, spéchowanske
towarstwo a kraj Braniborska inwesto-
wachu 850 000 eurow.

Andreas Kirschke

Spomnjenki na zaridZenosc¢ Rakec

Stawizniske towarstwo RAK wustaja w Budyskej Serbskej kulturnej informaciji

Njewsédnje wulki bé zajim, jako so 13. mér-
ca w Serbskej kulturnej informaciji w Budy-
Sinje wotewré wustajenca wo stawiznach
Rakec. Zrédka hdy je SKI k podobnej sktad-
noséi telko wopytowarjow priwabita. Prisli
béchu nimo Rakecanow tez zajimcy z dal-
Sich wsow a z Budysina.

Woustajencu wuhotowato je Rakecanske
stawizniske towarstwo RAK, zatozene
w mércu 2009. Dzensa li¢i wone 25 sobu-
stawow wséch starobnych skupin mjez 20
do wjac hac¢ 80 lét, kotriz prindu z Rakec
a wokolnych wsow. Pod nawodom pred-
sydki Annemarie Rentsch z Rakec a mésto-
predsydki Alenki Hageroweje z Komorowa
so ¢tonojo wo to précuja, hromadzi¢ swéd-
stwa zandzenosce swojich wsow a je pred-
staji¢ zjawnosci. Nékotfi pisaja na wjes-
nych chronikach, kaz Alenka Hagerowa
w Komorowje a Sandro Bartusch w Strézi.
Druzy sobustawojo su so na wosebite te-
my, na priktad prusko-sakske namjezne ka-
mjenje abo wohnjowobornu techniku, wu-
smerili. W styrjoch létach swojeho wobsta-
¢a nahromadzichu sobustawy towarstwa
mnoho historiskeho materiala. Tutéon wu-
hdédnoceja na swojich mésacnych zendze-
njach a predstajeja jon w stawizniskich
prinoskach w hamtskim topjenje Rakecan-
skeje gmejny. Nétko, tak Annemarie Rentsch
wuzbéhny, su dzakowni za sktadnosé, dzél
swojich eksponatow w Budyskej SKI wusta-
je¢ sméc. Kontakt do Budysina posrédko-
wata bé Borbora Felberowa, nowinska réé-
nica Domowiny a predsydka Domowinske-
je skupiny Komorow/Rakecy.

Prehladka posrédkuje wopytowarjej za-
¢is¢ wo Rakecach néhdze mjez 1870
a 1930. Jako nahladna wosadna wjes nje-
méjachu tu jenoZz cyrkej a Sulu, ale tez wo-
sobny hréd, wustaw za slepych, dwornisco,

Y T = e

We wustujency pokazuny fotowy dokument: Poswjeéenje chorhole Rakeéanskeho serbske-

ho towarstwa ,Lipa“ dnja 10. septembra 1905

rybarstwo, korémy kaz tez téjsto wobcho-
dow a rjemjeslniskich predewzacow.
Wo tym swédca mnohe pdstowe karty,
fotografije a dokumenty, kotrez so we wu-
stajency zwjetsa jako powjetsene kopije
prezentuja. Tak predstaji so wobhladowa-
rjej dworniscowy predsteji¢er Liebscher
runje tak kaz Thomschkec kupnica, Cechec
wobchod kolonialnych tworow a Sduber-
lichec koréma. Cite Ziwjenje knjezese tez
w Rakecanskich towarstwach, kaz we wo-
jerskim, kehelowarskim, kolesowarskim
a spéwarskim towarstwje abo we wohnjo-
wej woborje. Wo cezkim ¢Easu inflacije
swédca originalne bankowki a zeziwjenske
kartki z dwacetych |ét zasteho létstotka.
We witrinach wuktadZene dzétowe graty,
rjemjeslniske nastroje, domjace sudobja
a dzécace knihi posrédkuja zacisé wo zi-
wjenskim wasnju zastych generacijow.

Z nékotrymi eksponatami spomni so tez
na cyrkwinske Ziwjenje Rakecanskeje wo-

|

Repro: A. Rentsch

sady. Kréenske wopismo z Iéta 1915 je
podpisane wot fararja Géléa a weéro-
wanske z léta 1922 wot fararja Krizana.
Némsko-serbske konfirmaciske wopismo
za Martu Awgustu Ramsec z Kamjeneje
je farar Gol¢ wustajit 1915. Wot njeho na-
maka so tez rukopisna pohladnica, kotruz
je swojemu wosadnemu, wojakej Tittman-
nej, samsne |éto jako postrow z domizny
na frontu péstat. Snadz na dzéda woneho
wojaka dopomina owalna drjewjana tafla
z némskim napismom, kotraz bé néhdy
pfiprawjena na narownym kfizu Karla
Heinricha Tittmanna, rodZzeneho 1829
w Récicach a zemréteho 1890 jako wob-
sedzer chéze w Rakecach. Prawdzepo-
dobnje bé wén jako Némc do tehdy hisée
prewaznje serbskich Rakec pricahnyt. Tak
je jeho narowna tafla zdobom sweédk po-
nécimneho prenémcenja Rakec.

Na serbskosé Rakec pokaza so z néko-
trymi fotami wo towarstwje ,Lipa“, pred-
stajacymi poswjecCenje towarstwoweje
chorhoje w [é¢e 1905 kaz tez swjedzenskej
¢ahaj sktadnostnje jubilejow ,Lipy“ 1920
a 1930. Kniha ,Balsamina“, wudata 1871
wot Serbskeho lutherskeho knihowneho
towarstwa, kaz tez Protyka z léta 1917
na to pokazatej, zo Rakecenjo tez serbske
spisy citachu.

Predsydka RAKa Annemarie Rentsch
wjeseli so nad pozitiwnym wothtosom
na wustajencu. T6jsto Rakecanow njeje sej
ju jenoz wobhladato, ale mjeztym doma
tez his¢e za dalsimi eksponatami slédzito
a je towarstwu prepodato. Zdobom su so
prez wustajencu nawjazali zwiski k wokol-
nym domizniskim towarstwam w Njeswa-
éidle, tazu a Wulkich Zdzarach.

Zajimcy moézeja sej nahladnu prehladku
tez hisée w prichodnych tydZenjach wob-
hladaé. Wona wostanje ha¢ do lé¢a w Bu-

dyskej Serbskej kulturnej informaciji pri-
stupna. Trudla Malinkowa

Wotewrjenje wustajeiicy wo zandzenoséi Rakec priwabi wjele wopytowarjow do Budy-

skeje Serbskeje kulturneje informacije. Foto: M. Bulank



Poweésce

W Malesecach bjerjechu 8. mérca dodzer-
Zane zwony z cyrkwineje wéze. Nowe zwony

maja so w meji poswjecié. Foto: M. Bulank
Picnjo. Wo Serbach w Americe prednosowase
dr. Antje Banowski z Turjeja 7. mérca w Picn-
janskej cyrkwi. Mtoda psychologowka bé loni
w septembru z mandzelskim a matymaj dzow-
komaj pobyta na wopyce pola Serbow w Texa-
su, hdzez su so mjez druhim na Wendish Fest
w Serbinje wobdZélili. Matej holcce stej tam
wjele kedzbnosce ze swojej pysnej delnjoserb-
skej drastu zbudzitoj.

Wotrow. Na prénjej mércowskej njedzeli za-
klinéa w tudysej katolskej cyrkwi wokalna a in-
strumentalna hudzba k péstnemu ¢asej. Wo-
kalny ansambl SLA poskic¢i mjez druhim twérby
Jana Kiliana a Jana Krygarja. Htuboki zacisé¢
zawostaji ,Crucificus” italskeho komponista
Antonio Lotti. Instrumentalistaj béstaj Liane
Bertok (cembalo) a organist a komponist Feliks
Brojer (piscele, cembalo). Posledni bése za kro-
lownu instrumentow skomponowat sonatu
na pasion, kotruz na koncerée sam zahra.

Lubnjow. We htownym zachodze tudyseje
cyrkwje su njedawno stworili wopomniséo
za zastuzbnych serbskich duchownych Lub-
njowskeje wosady. Priprawita je so tafla, na ko-
trejz so zastupujo za dalsich fararjow spomina

Pomhaj Béh wuchadZa mésaénje. Spéchuje so
wot Zatozby za serbski lud, kotraz déstawa létnje
prirazki Zwjazka, Swobodneho stata Sakskeje
a Kraja Braniborskeje.

Létny abonement ptaéi 8 eurow.

apryl 2013

naJana Chojnana (1616-1664), Jana Bogumita
Hauptmanna (1703-1768) a Kita Fryca Stem-
pela (1787-1867), kotfiz su nimo swojeho za-
stojnstwa serbstwo w Delnjej tuzicy spécho-
wali z récnymi slédzenjemi, wudawanjom kni-
how a basnjenjom. Z pocescenjom dopomina
Lubnjowska wosada zdobom na swoje serbske
korjenje.

Rakecy. Rakecanska Bjesada zendze so srjedu,
20. mérca, pola Marje Herrmannoweje w Ra-
kecach na Htownej 64. Tam wobhladachu sej
serbske knihi - biblije, modlerske, spéwarske
a wucbnicy - kaz tez wjele dalSich serbskich
materialijow z wobsydstwa Herrmannec, Kriza-
nec a Cyzec swojbow. Zajimawy wjecork chce-
dza po méznosdéi létsa nazymu wospjetowac.

Rakecy. Ewangelska srjedzna Sula swj. Pawota
ma so létsa wobnowic. Rakecanska gmejna,
kotraz je wobsedzerka twarjenja, chce dohro-
mady 750 000 eurow inwestowac. Htowny na-
dawk stej sanérowanje tréchi a w tym zwisku
wutwar wulkeje rumnosce pod tréchu, kotraz ma
suli jako awla a jédzernja stuzi¢. Twarske dzéta
maja so w léénych prézdninach zahaji¢ a budu
prawdzepodobnje ha¢ do klétuseho traé.

Dary

W februaru je so darito za Serbske ewangelske
towarstwo 100 eurow a za Pomhaj Béh 50
eurow, 42 eurow, 22 eurow, 20 eurow a dwdjce
12 eurow. Béh zohnuj dary a daricelow.

Spominamy

Pred 125 Iétami, 1. apryla 1888, wundze , Nje-
bjeska zahrodka“, préni dzécacy casopis
w serbskej réci. ,Z wobrazami wudebjene topje-
na za nasu mtodzinu“ rékase podtitul a méstno
wudaca bé ,w Altenmarktu p. Windischgraza“
(dZensa Slovenj Gradec w Stowjenskej). Jednase
so wo nabozny Casopis za dzécinu a mtodzinu,
kotryZz wudawase awtorka a hudzbnica Josefi-
ne Jurik (1857-1895). Mtoda Awstricanka bé
w swojim ¢asu znata jako basnica, wumétstwo-
wa kritikarka a mtodzinska spisowacelka. Jako
nadarjena hrajerka na citerje skutkowase zdo-
bom jako hudzbna wucerka a komponistka.
Swoj dzécacy a mtodZinski Casopis wozjewi
we wjacorych europskich krajach we wselakich
récach, mjez druhim w némcinje (pod titulom
,Der Himmelsgarten®), céscinje, polscinje,
itals¢inje, jendzelséinje, rumunséinje a madzar-
$¢inje. St6 je serbske wudade wobstarat, njeje
znate. Wone (¢iséese so w Gubinje, $toz na to
pokaza, zo drje nimamy redaktora w Budyskim
kraju, ale skerje w hornjoserbskej srjedznej tu-
Zicy pytac. ,Njebjeska zahrodka“ wobsahowase
dzécom primérjene nastawcki, powédancka,
hédancka, hréncka a basnicki nabozneho wob-
saha. Najskerje je jenoz jenicke Cisto wusto.
Prawidtownje wuchadzacy serbski dzécacy
Casopis zatoZi so hakle nimale |étdzesatkaj poz-
dziso, jako zapoca wucer Franc Kral 1906 wu-
dawaé swdj ,Raj*. M.

Pomhaj Béh

Preprosujemy

01.04. 2. dZen jutrow

09.30 nams$a w Picnju (farar Hupac)

12.00 nutrnos¢ w serbskim rozhtosu
(farar Rummel)

06.04.
15.00

sobota

ekumeniske wosadne popotdnje
w DrjezdZanach w cyrkwi swj. Jozefa
na Rehefeldskej (sup. Malink)

07.04.
10.00

Quasimodogeniti
kemse w Budysinje w Michalske;j
z kemSemi za dZé¢i (sup. Malink)

09.04.
14.00

wutora

wosadne popoldnje pola Kowarjec
we Wujezku p. Wosporka

(sup. Malink)

10.04.
19.30

srjeda
Rakecanska Bjesada w farskej brézni

sobota
wosadne popotdnje w Bukecach
(sup. Malink)

13.04.
14.30

14.04.
10.00

Miserikordias Domini

dwuré¢na konfirmacija w Budysinje
w Michalskej

nutrnos¢ w serbskim rozhlosu
(sup. Malink)

12.00

21.04.
14.30

Jubilate
wosadne popoldnje w Slepom
(sup. Malink)

sobota
dzétarnicka serbskich Bjesadow
w ewangelskej Suli w Bukecach

27.04.
14.00

05.05.
10.00

Rogate

kemse z Bozim wotkazanjom w Bu-
dysinje w Michalskej z kemsemi
za dzédi (sup. Malink)

nutrnosé w serbskim rozhtosu
(farar Rummel)

12.00



